
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 24-oktabr, seshanba, 
126 (23.847)-son

Savodsiz 
kishi kim nima 
desa, ishonib, 

ergashib 
ketaveradi

KUN
H IKMATI

"Yashil makon"

O‘tgan asr boshlarida ma’rifatparvar jadid bobolarimiz “Tilda, fikrda, ishda birlik” degan ezgu g‘oya 
asosida maydonga chiqib, xalqimizni mustamlaka zulmidan xalos qilish, uni zamonaviy ilm-fan, kasb-hunar 
va madaniyatga oshno etish bo‘yicha ulkan ishlarni amalga oshirgan edilar.

Ana shunday mushtarak maqsadlar, umummilliy birlik va ahillik bugun biz uchun har qachongidan ham 
muhim ahamiyat kasb etmoqda. Hozirgi o‘ta keskin va tahlikali zamonda faqatgina shu asosda o‘z milliy 
manfaatlarimizni qat’iy himoya qilishga, jumladan, ona tilimizni asrab-avaylash va boyitish, uni ilm-fan, 
iqtisodiyot, ta’lim, tibbiyot, axborot-kommunikatsiya, diplomatiya va boshqa muhim yo‘nalishlarda ta’sirchan 
muloqot vositasiga aylantirib, taraqqiyot sur’atlariga uyg‘un holda rivojlantirishga, xalqaro nufuzini munosib 
darajaga ko‘tarishga erisha olamiz. 

Binobarin, ulug‘ shoirimiz Erkin Vohidov aytganidek, “Ona tili – umummillat mulki. Demak, til oldidagi 
mas’uliyat ham umummilliy bo‘lib, bu yolg‘iz tilshunoslarning emas, butun millatning ishi” ekanini doimo 
yodda tutishimiz lozim. 

Shavkat MIRZIYOYEV.

Shoir haykali poyida tashkil etilgan 
adabiy-ma’rifiy tadbirda tilshunos olimlar, 
shoir va yozuvchilar tilimizning qadr-qimma-
ti haqida gapirib, yig‘ilganlarni bayram bilan 
tabrikladi. 

Tadbirda viloyatimizda o‘zbek tilining 
davlat tili sifatida nufuzini oshirishdagi faolli-
gi uchun bir guruh ziyolilar viloyat hokimligi
ning faxriy yorliq hamda esdalik sovg‘alari 
bilan taqdirlandi. 

- Viloyatimizdagi tashkilot va muassasa
larda davlat tilida ish yuritish holatini o‘rga
nib, yo‘l qo‘yilayotgan ayrim kamchiliklarni 
bartaraf etish maqsadida tushuntirish ish-
larini olib boryapmiz, - deydi  Samarqand 
davlat arxitektura-qurilish universiteti o‘zbek 
tilini o‘qitish kafedrasi katta o‘qituvchisi 
Abdumalik Qurbonov. – Bayram arafasida 
kamtarona mehnatimiz rag‘batidan minnat-
dor bo‘ldim. Aslida davlat tilini faol targ‘ib 

qilish faqatgina shu jabhada faoliyat olib 
borayotgan mutaxassislarninggina emas, 
jamiyatimiz har bir a’zosiga daxldor ish. 

Bayram tadbirida Samarqand davlat chet 
tillar instituti talabalari, turli millatga mansub 
yoshlar o‘zbek tili haqida she’rlar o‘qidi. 
Viloyat musiqali drama teatri aktyorlari to-
monidan sahna ko‘rinishi namoyish etildi.

Tadbirda viloyat hokimi o‘rinbosari Xur-
shid Ochilov ishtirok etdi.

- Uch yildan beri shu hudud-
da faoliyat olib boraman, - dey-
di Obid Salimov. -  Mahallamiz 
2021-yilda ikkita jinoyat sodir 
etilgani uchun “sariq” toifada, 
2022-yilda esa jinoyatlar bittaga 
ko‘paygani sababli “qizil” toi-
fada edi. Bundan to‘g‘ri xulosa 
chiqarib, jinoyatlar sabablarini 
o‘rgandik. “Kasallikni davolash-
dan ko‘ra oldini olgan yaxshi”, 
degan naqlga amal qilib, pro-
filaktik tadbirlarni kuchaytirdik. 
Jinoyatchilikning oldini olish bir 
kishining ishi emas. Agar pro-
filaktika inspektoriga mahalla 
faollari, nuroniylar va yoshlar 
yaqindan yordam bermas ekan, 
natijaga erishib bo‘lmaydi. 

U bugungi kunda profilaktika 
inspektorlariga yaratilayotgan im-
koniyatlardan mamnun.

O‘zbekiston Respublikasi 
Prezidenti huzuridagi Davlat xizma-
tini rivojlantirish agentligi direktorin-
ing birinchi o‘rinbosari Otabek Ha-
sanov va Turkiy davlatlar tashkiloti 
Bosh kotibi o‘rinbosari Sadi Jafarov 
so‘zga chiqib, mazkur tadbirning 
ahamiyatiga to‘xtaldi.

– Kadrlar siyosati, inson resurs-
larini boshqarish va ularni rivojlan-
tirish borasidagi hamkorlik tashki-
lotning ulkan salohiyatini ro‘yobga 
chiqarish va mustahkamlashga 
xizmat qiladigan muhim yo‘nalish 
hisoblanadi, – dedi Otabek Hasa-
nov. – Olimlarning tahliliga ko‘ra, 
keyingi besh yilda salohiyatli va 
professional kadrlarga talab davlat 
xizmatida ham, xususiy sektorda 
oshib boradi. Bunday sharoit-
da har bir davlat bu sohada o‘z 
siyosatini yangilab boradi. Chunki 
yangi, raqamlashgan avlod bozor-
ga kirib kelyapti. Ularning qarash-
lari va shartlari ham boshqacha. 
Biz bu zamonaviy kadrlarga salo-
hiyatini namoyon qilishi, davlat va 
jamiyat hayotida faol ishtirok etishi 
uchun imkoniyat yaratib berishimiz 
lozim. 

O.Hasanov shuningdek, o‘z 
so‘zida mamlakatimizda amalga 
oshirilayotgan keng ko‘lamli islo-
hotlar jarayonida davlat fuqarolik 
xizmati tizimini ilg‘or xorij tajribasi 
asosida isloh qilishga alohida e’ti-
bor qaratilayotgani, o‘tgan yil av-
gust oyida “Davlat fuqarolik xizmati 
to‘g‘risida”gi Qonun qabul qilingani 
hamda Davlat xizmatini rivojlantirish 
agentligining faoliyati haqida ma’lu-
mot berdi.

– Tashkilotga a’zo davlatlar 
kadrlar siyosatiga mas’ullari o‘tgan 
yil Istanbulda yig‘ilib, inson resurs-
larini rivojlantirishda o‘zaro tajri-
ba almashib, hamkorlik bo‘yicha 
kelishuvlarga erishgan edi, – deydi 
Turkiy davlatlar tashkiloti Bosh 
kotibi o‘rinbosari Sadi Jafarov. – 
O‘tgan yilgi yig‘ilish qarorlari va 
erishilgan natijalar asosida bu gal 
Samarqandda uchrashib, dolzarb 
masalalarni muhokama qilyapmiz. 
O‘zbekiston tajribasi o‘rganilmoq
da. Prezident huzuridagi Davlat 
xizmatini rivojlantirish agentligi 
tashkil etilganiga hali ko‘p vaqt 
o‘tmagan bo‘lsa-da, inson resurs-
laridan samarali foydalanish va 

ularni boshqarishda yuqori nati-
jalarga erishib kelmoqda. Prezident 
Shavkat Mirziyoyev belgilab bergan 
“Davlat organlari xalqqa xizmat 
qilishi kerak!” degan tamoyil davlat 
xizmatchilari oldiga qo‘yiladigan 
asosiy talablardan biri hisoblanadi. 
Va bu o‘zini oqlayapti, deb aytishga 
asoslar bor.

Yig‘ilish va uning doirasidagi 
sessiyalarda Turkiy davlatlar tash-
kilotiga a’zo davlatlarning inson 
resurslarini boshqarish va rivoj
lantirish bo‘yicha rahbarlari o‘z 
tajribalari yuzasidan taqdimotlar 
qildi. Kadrlar siyosati va davlat 
xizmatidagi zamonaviy trendlar, 
yangi g‘oyalar va yondashuvlar 
muhokama qilindi. Rahbar kadrlar 
zaxirasini shakllantirish va u bilan 
samarali ishlash, iste’dodli shaxslar, 
xususan, yoshlarni davlat xizmati-
ga keng jalb qilish bo‘yicha o‘za-
ro tajriba almashildi. “Zamonaviy 
davlat boshqaruvi sharoitida rahbar 
kadrlarning salohiyatini oshirish-
ning dolzarb masalalari” mavzusida 
davra suhbati tashkil etilib, davlat 
xizmati sohasida olib borilayotgan 
xalqaro va mintaqaviy tadqiqotlar
ning natijalari tahlil qilindi.

– Samarqandda ilk bor o‘tka-
zilayotgan Turkiy davlatlar tashki-
lotiga a’zo mamlakatlarning inson 
resurslarini rivojlantirishga mas’ul 
idoralari rahbarlarining yig‘ili-
shi ushbu davlatlarning mazkur 
yo‘nalishdagi tajribasini hamda bi-
zdagi mahalladan respublikagacha 
bo‘lgan tizimni o‘rganish uchun qu-
lay maydon bo‘ldi, – deydi viloyat 
hokimligi tashkiliy-kadrlar guruhi 
rahbari Behzod Rahmatullayev. 
–  Dunyodagi globallashuv jaray-
onida bugun muhokama etilayot-
gan masalalar bizning oldimizga 
yangi-yangi vazifalarni qo‘ymoqda. 
Muloqot natijasida qabul qilinadi-
gan muhim qarorlar esa kelgusi 
faoliyatimizda dasturulamal bo‘ladi, 
deb o‘ylayman.

Yig‘ilish doirasida ikki tomonla-
ma uchrashuv va muzokaralar ham 
tashkil etildi.

O‘zbekiston Respublikasi 
Prezidenti huzuridagi Davlat xizma-
tini rivojlantirish agentligi Ozarbay-
jon Respublikasi Davlat imtihon 
markazi bilan o‘zaro hamkorlik 
to‘g‘risida memorandum imzoladi.

INSON 
RESURSLARINI 
RIVOJLANTIRISHDA
HAMKORLIK
Samarqandda Turkiy davlatlar tashkilotiga a’zo mam­
lakatlarning inson resurslarini rivojlantirishga mas’ul 
idoralari rahbarlarining II yig‘ilishi o‘tkazildi.
Yig‘ilishda mazkur tashkilotga a’zo davlatlar – O‘zbekiston, 
Ozarbayjon, Turkiya, Qozog‘iston, Qirg‘izistonning inson 
resurslarini rivojlantirishga mas’ul idoralari rahbarlari, 
yurtimizdagi vazirlik, idoralar, hokimliklarning kadrlar bilan 
ishlash bo‘linmalari rahbarlari, xorijiy va mahalliy ommaviy 
axborot vositalari vakillari ishtirok etdi.

O‘zbek tili bayrami munosabati bilan 
Samarqand shahridagi markaziy istiro­
hat bog‘ida ma’rifiy tadbir bo‘lib o‘tdi. 
Davlat tashkilotlari hamda ta’lim 
muassasalari jamoalari buyuk mu­
tafakkir shoir, o‘zbek adabiy tilining 
asoschisi Alisher Navoiy haykali po­
yiga gullar qo‘ydi.

Davlat tilini 
targ‘ib qilish 
shu jamiyatda yashayotgan 
har bir fuqaroga daxldor ish

Davlatimiz rahbari joriy yil 11-oktabrda 
o‘tkazgan videoselektor yig‘ilishida bu masalaga 
jiddiy e’tibor qaratib, muhim takliflarni bildirdi. 
Jumladan, yurtimizda “Yashil makon” umum-
milliy loyihasi doirasida 1-dekabrgacha kuzgi 
ko‘chat ekish ishlarini olib borish ustuvor vazifa 
sifatida belgilandi.

Tashabbusdan kelib chiqib, viloyatimizdagi 
mahalla faollari, nuroniylar, ziyolilar, xotin-qizlar 
va yoshlar vakillari “Yangi O‘zbekiston – yashil 
makonda birga yashaylik!” degan olijanob 
g‘oyani qo‘llab-quvvatlab, viloyat ahliga  muro
jaat yo‘llashdi. Unda milliy qadriyatlarimizga 
sodiq qolgan holda oilada farzand dunyoga kel-
ganida unga atab 20 tup ko‘chat ekish, to‘y va 
boshqa yaxshi kunlarida nihol ekishni an’anaga 
aylantirish tashabbusi bildirildi. 

Shuningdek, loyiha doirasida viloyatimiz 
hududlarida kuz faslida 7 million tup ko‘chat 
ekish bo‘yicha ishlar boshlandi. Ko‘chatchilik 
xo‘jaliklari va bog‘bonlarimiz tomonidan yetarli 
ko‘chat va buta zaxirasi yaratildi. 

Past Darg‘om tumani hokimligi jamoa-
si, yoshlar yetakchilari va volontyorlar tuman 
hududidagi bo‘sh turgan 50 sotix maydonda 
500 tupdan ortiq mevali va manzarali daraxt 
ko‘chatlari o‘tqazdi. 

Samarqand shahridagi Qorasuv massivida 
respublika oila va xotin-qizlar qo‘mitasi tashab
busi bilan “Onalar bog‘i” tashkil etildi. Imom 
Vose mahallasida 150 dona ko‘chat ekildi.

HAR BIR OILA 
20 TUPDAN KO‘CHAT EKSA...

Sayyoramizning turli mintaqalarida suv tanqisligi, qurg‘oqchilik kuzatilmoqda. 
Bular insoniyatning tabiatga nisbatan noto‘g‘ri munosabati, suv va tuproqdan 
noto‘g‘ri foydalanishi, sanoatni rivojlantirish yo‘lida tabiatga yetkazilgan zarar­
lar tufayli yuzaga kelmoqda. Natijada yer yuzida iqlim o‘zgarishi, bioxilma-xillik
ning yo‘qolishi kuzatilmoqda. Bularning oldini olish va ekologik inqirozni yum­
shatish uchun yashillikni ko‘paytirish va atmosferani yaxshilash talab etiladi. 

Payariq tumani Xosa mahal­
lasi ayni paytda jinoyatchilik 
bo‘yicha “yashil” toifadagi 
hudud hisoblanadi. Bunda, 
albatta, profilaktika inspek­
tori tomonidan mahalla faol­
lari va yoshlar hamkorligida 
huquqbuzarliklarning oldini 
olish maqsadida amalga 
oshirilayotgan tadbirlarning 
ahamiyati  katta.

25-oktabr - Ichki ishlar 
idoralari xodimlari kuni

Jinoyatchilikning 
oldini olishda 
yoshlarning 
o‘rni bor

(Davomi 3-sahifada) »»



2 Ijtimoiy hayot 2023-yil 24-oktabr, 
seshanba

- Eksperiment uchun viloyatimizdan Paxtachi 
tumani va Kattaqo‘rg‘on shahri tanlab olindi, - 
deydi agentlikning viloyat boshqarmasi rahbari 
Xurshid Nazarov. – Ushbu qaror bilan tuman 
va shaharlarda tashkil etilgan “Inson” ijtimoiy 
xizmatlar markazlaridagi ijtimoiy xodimlar 
guruhlarining asosiy vazifalari va faoliyat 
yo‘nalishlari ham belgilab berildi. Unga 
ko‘ra, hududlar kesimida har bir xodim 
ikki yarim ming xonadonga biriktiriladi. 
Bir xodimga bitta yoki bir nechta mahalla 
to‘g‘ri kelishi mumkin. Bu hududlarda 
aholi zichligiga bog‘liq. Ushbu xodimlar 
avval mahalla raislari ishtirokida xatlov 
olib borib, mahalladagi har bir xo-
nadon yoki xonadon biror a’zosining 
ijtimoiy himoyaga muhtojligini o‘rga-
nadi. Shu o‘rinda “yana xatlovmi?” 
degan salbiy fikr uyg‘onishi mum-
kin. Buning o‘ziga yarasha sabab-
lari ham bor, albatta. Shu kunga-
cha turli tashkilotlar tomonidan 
o‘tkazilgan xatlovlar, o‘rganishlar 
aholi kutgan natijani bermagan 
holatlar ham bo‘ldi. 

Ammo ijtimoiy xodimlar 
oldiga qo‘yilgan vazifalar aniq. 
Ya’ni, xodim ijtimoiy himoyaga 
muhtoj fuqaroning holatini 
o‘rganib, shu yerning o‘zida 
uni ijtimoiy himoya guruhi-
ga kiritadi va tegishliligi 
bo‘yicha mas’ul tashkilotga 
yo‘naltiradi. Endilikda talab-

gorlarni o‘zgalar parvarishiga 
muhtoj bo‘lgan yolg‘iz yashov-
chi yoki yolg‘iz keksa va nogi-

ronligi bo‘lgan shaxs deb e’tirof 
etish yoki bekor qilish, shuning-
dek, yolg‘iz keksalar va nogiron-

ligi bo‘lgan shaxslar ro‘yxatiga 
kiritish va undan chiqarish “Inson” 
ijtimoiy xizmatlar markazlarining 
qaroriga asosan amalga oshiriladi. 

Bunda, ijtimoiy xodimlar mahallada 
planshetlar orqali 21 turdagi ijti-
moiy yordam va xizmatlar bo‘yicha 

arizalarni onlayn tarzda qabul qiladi. 
Yana bir muhim jihatini ta’kidlashim 
lozim. Shu kungacha ijtimoiy himoyaga 

muhtojligi bo‘lgan ayrim kishilar bugun 
mahalladan, ertaga hokimiyatdan, indin
ga sektor boshlig‘idan moddiy yordam 

so‘rab, barcha daftarlardan yoki har qan-
day ijtimoiy ko‘makdan bahramand bo‘lgan 
holda boshqa bir ko‘makka muhtoj talabgor 
esa biror marta ham yordam ololmgagan 

yoki xuddi shu kabi nogironlik nafaqasini olish 
maqsadida turli qing‘ir yo‘llarni tanlash holatlari 
ko‘p uchraydi. Vaholanki, ular biror ish faoliyati 

bilan shug‘ullanishga imkoniyati bo‘lgan, ijtimoiy 
ta’minotga ehtiyoji bo‘lmagan va nogironligi 
noto‘g‘ri belgilangan fuqarolardir. Shu kabi ho-

latlarning oldini olish maqsadida ijtimoiy daftarlar, 
nogironlik berish kabi ijtimoiy himoyaga olinishi 
lozim bo‘lgan holatlarni tasdiqlash uchun ijtimoiy xi-
zmatlarni muvofiqlashtiruvchi  yagona elektron plat-

forma - “Yagona milliy ijtimoiy himoya” axborot tizimi 
tashkil etilyapti. Bu orqali ijtimoiy xodimlar tomonidan 
fuqarolarning arizalari onlayn qabul qilinadi  va bunda 

“Mehr daftari”, “Saxovat va ko‘mak”, “Yoshlar dafta
ri” va “Ayollar daftari” axborot bazalari, shu jumladan, 
ushbu daftarlarga kiritilgan fuqarolar hamda ularga 

tayinlangan to‘lovlar to‘g‘risida ma’lumotlar integratsiyasi 
ta’minlanadi. Vazirlik va idoralarning 35 turdagi elektron 
ma’lumotlari almashinuvi yo‘lga qo‘yiladi. Buning natijasida 
yuqoridagi kabi holatlarga yo‘l qo‘yilmaydi. Talabgorning ij-

timoiy yordam olgan yoki olmagani elektron bazada ko‘rinib 
turadi. Shu orqali ayrim boqimandalik holatlarining ham oldi 
olinadi. Bu inson omilisiz, elektron aylanma hujjat shaklida 

yuritiladi. 
Ijtimoiy daftarlardan chiqarishning ham yangi tartiblari 

belgilandi. Shu kungacha ijtimoiy himoyaga muhtoj fuqa-
roga biror asbob-uskuna yoki bir martalik moddiy yordam 
berilib, kam ta’minlanganlar ro‘yxati yoki ijtimoiy daftarlardan 
chiqarilar edi. Oqibatda uskunaning krediti, u tayyorlayotgan 
mahsulotning xaridori yo‘qligi sabab fuqaro yanada og‘ir ahvol-

ga tushirib qolardi. Bu kabi holatlarning oldini olish uchun endi 

ijtimoiy himoyaga muhtoj fuqaroning jamiyatga 
qo‘shilib, o‘z o‘rnini topib ketgunigacha bo‘lgan 
holat nazoratga olinadi. 2024-yil 1-yanvardan 
boshlab davlat xizmatlari markazlari va 
ularning filiallarida ijtimoiy himoyaga muh-
toj aholiga ijtimoiy xizmatlar va yordamlar 
ko‘rsatishga ixtisoslashgan “Ijtimoiy xizmat 
darchalari” tashkil etiladi. Ijtimoiy himoya-
ga muhtoj shaxslarga ijtimoiy xizmat va 
yordamlarning 43 turi mahallada va 30 
turi “Inson” markazlarida ko‘rsatiladi.  
Ushbu xizmatlarning 39 turi joriy yil
ning 15-oktabridan hamda 34 turdagisi 
2024-yil 1-yanvardan boshlanadi. “Ijti-
moiy xizmat darchalari” orqali ijtimoiy 
xizmatlar va yordam ko‘rsatish uchun 
arizalar qabul qilish imkoniyati yara-
tiladi.  Bunda, nogironlikni belgilash, 
protez-ortopediya bilan ta’minlash, 
sanatoriylarga yuborish, psixologik 
yordam va ijtimoiy nafaqa tayin-
lash bo‘yicha xizmatlar ko‘rsatish 
yo‘lga qo‘yiladi.

Afsuski, shu paytgacha nogi-
ronlarga yilda bir marta davola-
nishga order berib, oziq-ovqat 
mahsulotlari topshirib, shu 
bilan nogironlarni ijtimoiy 
qo‘llab-quvvatlayapmiz degan 
fikrda yurardik. Ularni ish 
bilan ta’minlash, jamiyatga 
qo‘shish choralarini ko‘rma-
dik. Aslida esa ularning 
ko‘pchiligi biror hunari bor, 
qo‘lidan ish keladigan kishi-
lar.  Ijtimoiy xodimlar ana 
shu jihatlarga e’tibor qaratadi. 
Ishlashga imkoniyat va xohi-
shi bo‘lgan talabgorlar uchun 
sharoitlar yaratiladi. Hozirda 
kasb-hunarga o‘rgatuvchi mak-
tablar, monomarkazlar bilan 
hamkorlikda ushbu markazlarda 
nogironlarni o‘qitish imkoniyati va 
ularning o‘qishi uchun sharoit yara
tish bo‘yicha o‘rganishlar olib boryap-
miz. Yashirishning hojati yo‘q, ayrim 
tashkilotlarda nogironlarni ishga qabul 
qilishi foizi turli raqamlarda ko‘rsatib 
kelindi. Ammo amalda bu haqiqiy holatni 
aks ettirmas edi. Aslida shtat jadvalida 
20 nafardan ortiq xodimi bor tashkilot va 
muassasalar uch foizgacha ish o‘rnini no-
gironligi bor shaxslarga berishi kerak. Mas-
alan, bir korxonada 100 nafar ishchi bo‘lsa, 
shundan uch nafari ishga layoqatli nogiron-
ligi bo‘lgan shaxs bo‘lishi lozim. Ushbu tartib 
“Nogironligi bo‘lgan shaxslarning huquqlari 
to‘g‘risida”gi Qonunda belgilab qo‘yilgan. Bun-
dan keyin nogironligi bor shaxslarni ish bilan 
ta’minlash bilan birga, ular mehnat qilayotgan 
har bir tashkilot yoki korxonada yaratilgan sha-
roitlar ham o‘rganiladi.

Qarorda agentlik tizimiga o‘tkazilayotgan 
“Muruvvat” va “Saxovat” uylarida reabilitatsiya 
tizimi vasiylikka olingan shaxslarni reabilitatsi-
ya qilishga qaratilgan holda faoliyati qayta ko‘rib 
chiqilishi hamda  vasiylikka va homiylikka olish 
tizimi takomillashtirilishi belgilangan. Endi oilaviy 
bolalar uylarini tashkil etishdan oldin ular ko‘nik-
malar hosil qilish uchun maxsus dasturlar asosida 
o‘qitiladi. Vasiylikka oluvchilar maxsus markazlar-
da ijtimoiy-psixologik testlardan o‘tkaziladi. Bu shu 
paytgacha kuzatilgan ayrim ko‘ngilsiz holatlarning 
oldini olishga qaratilganligi bilan ahamiyatli. Buning 
uchun hududlarda sayyor-mobil guruhlar - psixologik, 
huquqiy va ijtimoiy xodimlar faoliyat yuritadi. Shuningdek, 
markazlarda faoliyat yuritayotgan ijtimoiy xodimlarni qayta 
tayyorlash va malakasini oshirish tizimi yo‘lga qo‘yiladi. 

Aholining ijtimoiy himoyaga muhtoj qatlamining muam
molari bilan ishlash, uning samarali yechimini topish katta 
e’tibor, vaqt va sinchkovlikni talab qiladi. Sababi, bu jabhada 
yillar davomida muammolar yig‘ilib qolgan. Shu bois agentlik 
faoliyatini to‘la joriy etishdan avval ayrim jarayonlar eksperi-
ment sifatida bosqichma-bosqich sinovdan o‘tkazilyapti. O‘zini 
oqlagan va ijobiy natija bergan loyihalar keyinchalik tizimda 
to‘liq joriy etilishi nazarda tutilgan. 

S.MARDIYEV.

Davlatimiz rahbarining shu yil 28-sentabrda qabul qilingan “Aholiga ijtimoiy xizmatlar va 
yordamlar ko‘rsatish tizimini yanada takomillashtirish chora-tadbirlari to‘g‘risida”gi qa­
roriga ko‘ra, 15-oktabrdan boshlab yurtimizdagi 28 ta tuman va shaharda eksperiment 
tariqasida Ijtimoiy himoya milliy agentligining "Inson" ijtimoiy xizmatlar markazlari 
faoliyati yo‘lga qo‘yildi. 

Tumanda boksni rivojlantirishga alohida e’tibor qaratilgan bo‘lib, 
terma jamoaning asosiy va zaxira tarkibidan tuman sport maktabin-

ing 20 nafarga yaqin tarbiyalanuvchisi o‘rin olgan. Yurtimizda boks 
bo‘yicha yoshlar o‘rtasida ilk bor jahon chempionligini aynan ishti
xonlik sportchi Nigina O‘ktamova qo‘lga kiritgan. U yaqinda Xitoyning 
Xanchjou shahrida o‘tkazilgan Osiyo o‘yinlarida ham bronza medalni 

qo‘lga kiritdi va bu natija bilan 2024-yilda Parij shahrida o‘tkaziladigan 
o‘ttiz uchinchi yozgi olimpiada yo‘llanmasiga ham ega bo‘ldi. 

Nigina 2003-yilda Ishtixon tumanining Chinortepa mahallasida tug‘il-
gan. Ishtixon sport maktabi tarbiyalanuvchisi. Faoliyati davomida O‘zbekis-
ton, Osiyo va jahon chempioni, xalqaro turnirlar g‘olibi bo‘lgan. 2021-yilda 
“Yilning eng yaxshi yosh sportchisi” deb e’tirof etilgan va shu yili davlatimiz 

rahbari tomonidan “Shuhrat” medali bilan taqdirlangan. 
- Oilada ikki nafar qizimiz bor, - deydi Niginaning onasi Laylo Saidova. 

– Nigina yoshligidan shijoatli, qo‘rqmas edi.  Rasm va eskizlar chizishga 
qiziqardi. To‘g‘risi, biroz urishqoqligi uchun otasi bilan kelishib, dast-
lab karate to‘garagiga bergandik. Ikki yilga yaqin ushbu sport turi bilan 
shug‘ullangandan so‘ng mashg‘ulotlarga borishni istamadi. Tog‘asi boks 
zaliga olib borib, qiziqtirgandan keyin shu sport to‘garagiga berdik. 

Keyinchalik o‘zining mehnati, shijoati bilan musobaqalarga chiqdi, 
terma jamoaga qabul qilindi. Osiyo chempioni, O‘zbekiston tarixida 
ilk jahon chempioni, xalqaro turnirlar g‘olibi  bo‘ldi. Ayniqsa, ilk mar-
ta “Qizil burchak, Nigina O‘ktamova - O‘zbekiston chempioni!” deb 
e’lon qilinganda barchamiz quvongandik. Qizimning har bir jangini 
his-hayajon bilan kuzatib boraman. Eng yomoni – farzandimning 
mag‘lub bo‘lganini ko‘rish. 

- Qizlarimizni erka emas, aksincha, o‘g‘il bolalar kabi qo‘rqmas, 
jasur qilib tarbiyalaganmiz, - deydi Niginaning otasi Jasur Saidov. 
– Ammo qizimning janglarini hozirgacha ko‘rolmayman. Rosti, 
men uchun bu juda og‘ir. Qizim, “Dada, chempion bo‘lib, yur-
timiz bayrog‘ini baland ko‘taraman, sizga mashina, uy sovg‘a 
qilaman”, derdi. Allohga shukr, niyatiga yetdi, chempion bo‘lib, 
ishonchimizni oqladi. 

Boks bo‘yicha O‘zbekiston, Osiyo va jahon chempionlari, 
xalqaro turnirlar g‘oliblari ishtixonlik Nigina O‘ktamova, Gulse-
var G‘aniyeva, Sanobar Bozorboyeva, Ruxshona Shakarova, 
Baxtiyor Yaxshiboyev kabi sportchilarning muvaffaqiyati 
Ishtixon tumani sport maktabi boks murabbiyi Azim Xudoy-
qulov nomi bilan bog‘liq. 

- O‘n yildan buyon boks bilan shug‘ullanaman, trenerlik 
faoliyatimni boshlaganimga  besh yil bo‘ldi, - deydi Azim 
Xudoyqulov. - 100 nafardan ortiq shogirdim bor.  Ular 
orasida 10 nafar O‘zbekiston chempioni, 6 nafar Osiyo 
va  jahon chempioni hamda xalqaro turnirlar ishtirok-
chisi va sovrindorlari yetishib chiqqan. Shogirdlarim 
orasida Nigina O‘ktamova o‘ziga ishonchi, shijoati,  
mashg‘ulotlarda astoydil harakat qilishi va har qan-
day qiyinchiliklarni yengib o‘tishi bilan ajralib turadi. 

U 2018-yil sport maktabimizga kelgan va 
shundan buyon unga trenerlik qilaman. Shu yili 
O‘zbekiston chempionligini qo‘lga kiritgach, ter-
ma jamoaga qabul qilindi. 2019-yil Birlashgan 
Arab Amirliklarining Fujayra shahrida o‘tkazilgan 
o‘smirlar o‘rtasidagi Osiyo chempionatida oltin 
medalni qo‘lga kiritdi. 2021-yilda esa Polshada 
yoshlar o‘rtasida o‘tkazilgan jahon chempi-
onatida ham zafar qozonib, mamlakatimiz 
tarixida ilk jahon chempioni bo‘lgan bokschi 
qizga aylandi. 

Keyinchalik Nigina qit’a birinchiligi, nufuzli 
xalqaro turnirlar g‘olib va sovrindorlari qa-
toridan joy oldi. Xitoyda o‘tkazilgan Osiyo 
o‘yinlarida bronza medalni qo‘lga kiritib, 
asosiy maqsadi – olimpiada yo‘llanmasiga 
ega bo‘ldi. Endi 2024-yil Parijda bo‘lib 
o‘tadigan o‘ttiz uchinchi yozgi Olimpiya 
o‘yinlariga tayyorgarlikni kuchaytira
miz va olimpiada chempionligini qo‘lga  
kiritish uchun harakat qilamiz.

Fazliddin RO‘ZIBOYEV.

Bunda yoshlarni ilmga qiziqtirish, ularga to‘g‘ri yo‘nalish berish, 
ustozlar bilan ishlashini tashkil qilish, turli sohalarga oid bilimlarini, 
ayniqsa, kasb-hunar egallashga bo‘lgan intilishini rag‘batlantirib bo
rish o‘qituvchi-murabbiylar oldidagi muhim vazifadir.

Ilm – bilmoq, o‘qimoq, tanimoq kabi ma’nolarni bildiradi. Istilohda 
esa ilm deganda bir narsani voqelikda qanday bo‘lsa, shunday idrok 
qilish tushuniladi. Luqmoni Hakim "Ilm o‘rgan, zero, faqir chog‘ingda 
u mol, boy vaqtingda jamol – ziynat", deydi. O‘g‘liga shunday nasihat 
qiladi: "Ey, o‘g‘lim, sen olimlar bilan o‘tir. Ularning orasiga kir. Chunki 
Alloh taolo yerni osmon suvi bilan tiriltirgani kabi qalblarni hikmat nuri bilan 
tiriltiradi".

Bugungi ta’lim jarayonida yoshlarning ilm o‘rganish yo‘lida nimalarga 
ahamiyat qaratishlari lozimligi muhim masala bo‘lib qolmoqda. Hozirgi 
holatda yoshlarning maktab, litsey yoki oliygohda o‘qishlaridan qat’i nazar, 
ilm yo‘lidagi barcha sa’y-harakatlari ko‘proq ergashuvchan xarakterga ega 
bo‘lib, asosan o‘zidan kattalarga taqlid qilishga asoslanadi.

Bu jarayonda ta’lim oluvchi yoshlar ongiga singdirishimiz lozim 
bo‘lgan hamda ularning o‘zlari ham birinchi o‘rinda bilishi va muntazam 
bajarishi lozim bo‘lgan vazifa – bu odob. Ma’lumki, ta’lim va tarbiya 
bir-biri bilan o‘zaro bog‘liq bo‘lgan jarayon. Tarbiyali, odobli talaba 
ustozlarini hurmat qiladi va bu narsa uning ilm olish jarayonini yengil-
lashtiradi. Bunga e’tibor qilmaslik, ilmga va ustozga nisbatan odob-
sizlik qilish olinadigan bilimlarning natija bermasligiga sabab bo‘ladi. 
Aytishlaricha, qadimda bir shayxdan dars olish darajasiga yetish 
uchun muridlar uch yil odob darsini o‘rgangan va bunga amal qil-
ganlar.

Hozirgi globallashuv sharoitida "ommaviy madaniyat" va bosh-
qa ta’sirlar natijasida ustozlarga ehtirom kamayib boryapti va 
bu o‘z navbatida ta’lim jarayoni sifatiga ta’sir qilmoqda. Hatto 
bugungi G‘arb pedagogikasida ham ta’lim jarayonida talaba
ning mustaqil ta’lim olishiga katta e’tibor qaratilgan holda ta’lim 
beruvchi ustozlarning rolini pasaytirish tendetsiyasi ustunlik 
qilmoqda. Talaba ongiga “Barchasiga o‘zing erishishing lozim, 
ma’lumot olishingda hech qanday qiyinchilik yo‘q - kitoblar 
va internet tarmog‘idan xohlagan ma’lumotingni topa ola-
san” kabi g‘oyalar singdirilmoqda. Bu holat ustoz-shogird 
an’analarining uzilishiga, ta’lim oluvchilarning muammolar-
ga duch kelishiga, ma’lum bir jarayonning qiyinchilik bilan 
bosib o‘tilishiga sabab bo‘lyapti.

Ilm harakatida bo‘lgan yoshlarda avvalo, ilm olishga 
istak bo‘lishi, ilmdan maqsadi boylik to‘plashdan iborat 
bo‘lmasligi lozim. Ular jirkanch xulqlar va razil sifatlar-
dan uzoqda bo‘lishi kerak. Ko‘ngilochar mashg‘ulotlar-
ni tark etib, internetdan foydalanishda me’yorni bilish 
yoshlarga faqat naf keltiradi. Chunki inson o‘zini to‘liq 
ilmga bag‘ishlamaguncha ilm unga o‘z sirlarini och-
maydi.

Ko‘pincha ilm ostonasiga kirib kelgan talaba turli 
masalalarda olimlar va odamlarning ixtiloflariga 
guvoh bo‘ladi. Ular bunga ahamiyat bermasligi 
kerak. Chunki bu ixtiloflar talabaning aqlini oladi, 
umidsizlikka tushiradi, zehnini pasaytiradi.

Shuningdek, ilm o‘rganaman degan yoshlar 
o‘z sohasi bo‘yicha juda katta hajmdagi ma’lu-
motlarni o‘zlashtirishdan erinmasligi kerak. 
Tushunish qiyin bo‘lgan har bir narsa kishida 
yangi bilim va tushunchalarni shakllantiradi.

Ilm olish igna bilan quduq qazishga qi
yos qilinadi. Albatta, bu mashaqqatli jara
yon. Muntazam ravishda va tartibli ilm olish 
talabada ma’lum ko‘nikmalarni hosil qiladi, 
mashaqqatli jarayonlarni yengib o‘tishini 
osonlashtiradi.

Alisher ERNAZAROV,
SamISI axborot texnologiyalari 

kafedrasi mudiri, pedagogika fanlari 
bo‘yicha falsafa doktori.
Jahongirxon ABROROV,

SamISI talabasi.

Ishtixon tumanida 500 ga yaqin 
sport inshooti mavjud. Shun­

dan bittasi sport maktabi bo‘lib, 
unda 56 nafar trener-o‘qituvchi 

20 sport turi bo‘yicha 1476 nafar 
o‘g‘il-qizga mashg‘ulot o‘tmoqda. 
Sportchilarning 40 nafari O‘zbeki­

ston milliy terma jamoasi a’zosi va 
joriy yilning o‘tgan davrida O‘zbekis­
ton, Osiyo, jahon va xalqaro chempi­

onatlarida 951 ta (284 ta oltin, 290 ta 
kumush, 327 ta bronza) medal qo‘lga 

kiritilgan.

"Qizimiz 
ishonchimizni 
oqlayapti"

Ilm mashaqqatli 
jarayonlarni 
yengib o‘tishni 
osonlashtiradi

Bugungi shiddatli axborot 
asrida yosh avlod tarbiyasiga 
jiddiy qarash zaruriy ehtiyoj­
ga aylandi. Yurtimizda muhim 
islohotlar olib borilayotgan bir 
paytda, “Yoshlarga oid davlat 
siyosati to‘g‘risida”gi Qonun­
da nazarda tutilganidek, davr 
talablariga mos, har tomonla­
ma barkamol, mustaqil fikrlay­
digan, mas’uliyatli, tashabbuskor, 
zamonaviy texnologiyalarni mukam­
mal o‘zlashtirgan, shijoatli va iqti­
dorli yoshlarni tarbiyalash eng dol­
zarb masalalardan biri hisoblanadi.

IJTIMOIY XODIM 
2500 XONADONGA
BIRIKTIRILADI 



3Yoshlar hayotidan2023-yil 24-oktabr, 
seshanba

SAMARQAND VILOYATI ICHKI ISHLAR 
BOSHQARMASI JAMOAT XAVFSIZLIGI 
XIZMATI YO‘L HARAKATI XAVFSIZLIGI 

BOSHQARMASI

25 OKTABR - 
ICHKI ISHLAR ORGANLARI 

XODIMLARI KUNI 
bilan barcha kasbdoshlarini tabriklaydi.

Jonajon Vatanimiz tinchligi va osoyishtaligini ta’minlash, 
jinoyatchilikka qarshi kurashish, jamoat tartibini saqlash va 

jamiyatda qonun ustuvorligini ta’minlashdek sharafli va
mas’uliyatli vazifalarida ulkan zafarlar yor bo‘lsin.

Samarqandning fidoyi ziyolilaridan 
biri, ta'lim faxriysi Nazira Boltayevna 
Zohidova 74 yoshida vafot etdi.

N.Zohidova 1949-yil 15-may kuni 
Samarqandda tug‘ilgan. Shaharda-
gi 21-maktabni bitirgach, Samarqand 
davlat universiteti chet tillar fakultetida 
ingliz tili bo‘yicha mutaxassislikni egalla
gan. Ko‘p yillar xalq ta’limi dargohlarida 
faoliyat ko‘rsatgan.

Tajribali muallima kasb-hunar ta’limi 
tizimiga taklif etildi va qator yillar o‘qituvchi, 
kafedra mudiri hamda direktor o‘rinbosari 
vazifalarida ishladi. Faoliyati davomida hamkasblariga 
o‘rnak bo‘lish barobarida mustaqil hayotga intilayot-
gan yoshlarning sevimli ustoziga aylandi. U kishining 
o‘quvchilari viloyat va mamlakat miqyosidagi juda ko‘p 
tanlovlarda, musobaqalarda g‘olib chiqib, o‘zi ishlayotgan 
bilim yurtiga obro‘ keltirdi. Tajribali o‘qituvchining dars 

va tarbiyaviy uslublari yuqori tashkilotlar 
tomonidan bir necha bor e’tirof etildi va 
ommalashtirildi. 

N.Zohidova o‘zi yashayotgan mahalla 
va oilada ham ko‘pchilikka ibrat bo‘lib 
yashadi. Turmush o‘rtog‘i, taniqli inje
ner-texnolog Rahimberdi Yusupov bilan 
to‘rt nafar farzandni voyaga yetkazdi. 
Ular bugun ota-onasi kabi el xizmatida. 

Nazira Boltayevna nafaqaga chiqqach 
ham “Nuroniy”, ta’lim faxriysi sifatida 
turli ijtimoiy-siyosiy tadbirlarda faol 
ishtirok etdi. 

N.Zohidovaning porloq xotirasi uni bilgan, u 
bilan ishlagan kishilar qalbida uzoq vaqt saqlanib 
qolajak. 

“NURONIY” JAMG‘ARMASI
SAMARQAND SHAHAR BO‘LINMASI.

Nazira ZOHIDOVA
REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Ishtixon tumanida xususiy amaliyot bilan shug‘ullanuv

chi notarius Xaliqov Jamshid Abdurashidovich notarial 
idorasida marhum Mingboyev Tursunbek Donayevichga 
(2005-yil 24-sentabrda vafot etgan) tegishli mol-mulk 
uchun meros ishi ochilgan. Shu munosabat bilan me
rosxo‘rlarning Xaliqov Jamshid Abdurashidovich notarial 
idorasiga murojaat etishlarini so‘raymiz.

Manzil: Ishtixon shaharchasi Ishtixon ko‘chasi, 20-uy.
* * *

Samarqand shahrida xususiy amaliyot bilan shug‘ul-
lanuvchi notarius Saidova Zarina Xisravovna notarial 
idorasida marhum Breslavsev Yuriy Vladimirovichga 
(2023-yil 23-aprelda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Saidova Zarina Xisravovna notarial 
idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 64-uy.

* * *
Samarqand shahrida xususiy amaliyot bilan shug‘ul-

lanuvchi notarius Aminov Mashhurjon Yusufovich no-
tarial idorasida marhum Ashurova Saboxatga (2022-yil 
24-sentabrda vafot etgan) tegishli mol-mulk uchun meros 
ishi ochilmoqda. Shu munosabat bilan merosxo‘rlarning 
Aminov Mashhurjon Yusufovich notarial idorasiga muro
jaat etishlarini so‘raymiz.

Manzil: Samarqand shahri Sug‘diyona maskani, 
14/12-uy.

* * *
Samarqand shahrida xususiy amaliyot bilan shug‘ul-

lanuvchi notarius Bahromova Feruza Zoirovna notari-
al idorasida marhum Marupov Shaxob Jumayevichga 
(2021-yil 15-avgustda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Bahromova Feruza Zoirovna notarial 
idorasiga murojaat etishlarini so‘raymiz.

Manzil: Samarqand shahri Gagarin ko‘chasi, 121-uy.

* * *
Samarqand shahrida xususiy amaliyot bilan 

shug‘ullanuvchi notarius Yusupova Dilsura Hasa-
novna notarial idorasida marhum Saidmuradov Toir 
Atakulovichga (2021-yil 19-avgustda vafot etgan) 
tegishli mol-mulk uchun meros ishi ochilmoqda. Shu 
munosabat bilan merosxo‘rlarning Yusupova Dilsura 
Hasanovna notarial idorasiga murojaat etishlarini 
so‘raymiz.

Manzil: Samarqand shahri Abdurahmon Jomiy 
ko‘chasi, 64-uy.

* * *
Payariq tumanida xususiy amaliyot bilan shug‘ul-

lanuvchi notarius Ortiqboyev Aziz Azamatovich notari-
al idorasida marhum Ostanov Tashniyazga (2020-yil 
4-sentabrda vafot etgan) tegishli mol-mulk uchun meros 
ishi  ochilgan. Shu munosabat bilan merosxo‘rlarning 
Ortiqboyev Aziz Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak shaharchasi, Is­
tiqlol ko‘chasi, 73-uy.

* * *
Samarqand shahrida xususiy amaliyot bilan 

shug‘ullanuvchi notarius Rahmonov Sarvar Ne’ma-
til loyevich notarial idorasida marhum Gaziyeva 
Zumratga (2010-yil 15-martda vafot etgan) tegishli 
mol-mulk uchun meros ishi ochilmoqda. Shu mu-
nosabat bilan merosxo‘rlarning Rahmonov Sarvar 
Ne’matilloyevich notarial idorasiga murojaat etish-
larini so‘raymiz.

Manzil: Samarqand shahri Gagarin ko‘chasi, 
60-uy.

* * *
BEKOR QILINADI

Abu Ali Ibn Sino nomidagi Buxoro davlat tibbiyot 
institutidan 2017-yilda Raximov Akobir Axtamovich 
nomiga berilgan guvohnoma yo‘qolganligi sababli be-
kor qilinadi.

Kasb-hunar maktabi-
mizda Oliy ta’lim, fan va 
innovatsiyalar vazirligining 
2023-yil 6-sentabrdagi 
“Professional ta’lim muas-
sasalarida ta’lim sifatini 
ta’minlash uchun ochiq 
dars va master-klasslarni 
tashkil etish va o‘tkazish 
tartibi to‘g‘risida"gi buyrug‘i 
asosida ochiq darslar tash-
kil etilyapti.    

Masalan, chet tillarini 
chuqur o‘rganish ta’lim 
oluvchilar uchun xalqa-
ro maydonga keng yo‘l 
ochadi. Mamlakatimizda 
chet ellik hamkorlar bilan 
tashkil etilayotgan ko‘plab 
korxonalarda chet tilini 
biluvchi kadrlarga ehti-
yoj katta. Rus tili fani-
dan “Sinonimi. Antonimi” 
mavzusidagi ochiq dars 

mashg‘ulotim o‘quvchi-
larda ushbu tilga bo‘lgan 
qiziqishlarini oshirishda 
muhim qadam bo‘ldi. 
Darsni zamonaviy interfaol 
usullar, ko‘rgazmali va 
tarqatma materiallar yor-
damida tashkil etib, barcha 
zamonaviy yangi peda-
gogik texnologiyalardan 
foydalangan holda o‘quv
chilarning kasb faoliyati
ga bog‘lab o‘tish yaxshi 
samara berdi. Dars davo-
mida til bilish ko‘nikmalari 
orqali mavzuning to‘la 
yoritilishi mashg‘ulotda 
o‘quvchilarning ham faol 
ishtirok etshini ta’minladi.

Jayrona G‘OFUROVA,
Past Darg‘om tumani­

dagi 4-kasb-hunar 
maktabining rus tili 

o‘qituvchisi.

Ochiq dars o‘qituvchi 
mahoratini, o‘quvchi 
bilimini mustahkamlaydi 

Ochiq dars mashg‘ulotlari, ta’lim muas­
sasasi o‘qituvchilarining mutaxassisligi 
bo‘yicha bilimlarini oshirib borish, soha 
bo‘yicha yutuqlarini yosh mutaxassislar 
orasida ommalashtirishda ham yaxshi 
samara beradi. 

Ayni paytda Paraosiyo 
o‘yinlarida ishtirok etayotgan 
O‘zbekiston terma jamoasi
ning ilk kungi bahslardagi 
medallari soni 20 ta (6 ta 
oltin, 6 ta kumush, 8 ta bron-
za)ga yetdi. Bu ko‘rsatkich 
bilan delegatsiyamiz reyting-
da Xitoy va Erondan keyin 
uchinchi o‘rinda bormoqda. 

Samarqandlik parasport-
chilar ilk kungi bellashuvlar-
da bitta oltin, uchta bronza 
medalni qo‘lga kiritdi.

OLTIN MEDAL
- paradzyudo - Kemran 

Nurullayev. 
BRONZA MEDAL 

- parayengil atletika - 
Sarvar Azimov; Urganch­

bek Egamnazarov. 
- parataekvondo - San­

jar Muxtorov.
Vakillarimiz shaxmat, 

kanoe, akademik eshkak 
eshish, velosport, taekvon-
do va stol tennisi dastur-
lari bo‘yicha ilk marotaba 
bahslarga kirishdi. O‘q otish, 
stol tennisi, yengil atletika, 
dzyudo, taekvondo, pau-
erlifting, velosport, kanoe, 
akademik eshkak eshish, 
suzish dasturlarida paralimpi-
yachilarimiz medallar bilan 
bir qatorda, kelgusi yil Parij 
shahrida bo‘lib o‘tadigan 
Paralimpiya o‘yinlari litsenzi-
yalari hamda reyting ochko-
lari uchun ham bellashadi.

Paraosiyo o‘yinlari: 

Hozircha, bitta oltin, uchta bronza medal 
23-oktabr kuni Xi­
toyning Xanchjou 
shahrida boshlangan IV 
Paraosiyo o‘yinlarida 
qit’aning 43 davlatidan 
to‘rt ming nafar paraat­
letlar ishtirok etmo­
qda. Musobaqalarda 
O‘zbekiston delegatsi­
yasi tarkibida 108 nafar 
parasportchi 11 sport 
turi bo‘yicha qatnash­
moqda. Ular orasida 
11 nafar samarqandlik 
parasportchi 5 ta sport 
turi bo‘yicha yurtimiz 
sharafini himoya qil­
moqda.

- Mahalla osoyishtaligi yo‘lida sidqidildan ishlash uchun 
yetarli sharoit bor, - deydi O.Salimov. – Boshqa hududdan 
kelib faoliyat yuritayotganim uchun xizmat uyi bilan ta’min-
langanman. Bu yerda oilam bilan yashayman. Farzandla
rim ham shu mahalladagi ta’lim muassasalariga qatnaydi. 

Mahalladagi shijoatli yigitlardan iborat “Qalqon” gu-
ruhlari tashkil etilgan. Ular kechayu kunduz profilaktika 
inspektoriga yaqin ko‘makdosh.

- Yoshlar bilan do‘stlashishga, ular bilan xushmuoma-
la bo‘lishga intilaman, - deydi qahramonimiz. - Sababi, 
jinoyatchilikning oldini olishda ular katta kuch hisoblanadi. 
Bolaligida sho‘x bo‘lib, yetarlicha ta’lim-tarbiya ololmay, 
bugungi kunda o‘z hayot yo‘lini topishda qiynalayotgan, 
jinoyatchilikka moyilligi bor yoshlar bilan ko‘proq ish-
layman. Ularni ertangi kunga ishonch bilan yashashga 
chaqiraman. Ular bilan birgalikda sport mashg‘ulotlarida 
qatnashaman.

Obid Salimov o‘zi faoliyat olib borayotgan Xosa, 
shuningdek, Boshqo‘rg‘on va Boshcho‘rosh mahallalarini 
o‘z ichiga olgan ma’muriy hududda profilaktika katta ins-
pektori hisoblanadi. Qo‘shni mahallalardagi hamkasblari 
bilan ham hamkorlikni yaxshi yo‘lga qo‘ygan. 

To‘lqin SIDDIQOV,
Baxtiyor MUSTANOV (surat).

Jinoyatchilikning oldini 
olishda yoshlarning o‘rni bor
(Davomi. Boshlanishi 1-sahifada).

Gazeta «Zarafshon» tahririyatining 

«Noshir lux» MCHJ 

Bosishga topshirildi: 

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 445 nusxada chop etildi. Buyurtma 572. Hajmi 2 bosma taboq, bichimi A-2

4                Ziyolilar hayotidan 2023-yil 24-oktabr, 
seshanba

ga mahalliy tibbiyot xodimlari tayyorlab berishga 
safarbar qilingansiz. 

Marks Jumaniyozovichning o‘zi ham oddiy 
oiladan, kamtar, samimiy suhbatdosh. Darrov olim
ning oilaviy ahvoli, bola-chaqasi uyga muhtoj yoki 
yo‘qligini so‘radi.

–  Shahar chekkarog‘ida bo‘lsayam yangi kvar-
tiralar bitib turibdi. Tez orada uylarning birinchi 
kalitlari sizlarniki bo‘ladi. Faqat yoshlarni chuqur 
ilmli qilib tarbiyalaylik. Bu borada biror muammo 
tug‘ilsa, murojaat qiling.

Otaboy aka hokim huzuridan go‘yo qanot 
bog‘lab chiqdi.

Otaboy Avezovich yangi ish joyida g‘ayrat va 
shijoat bilan ish boshlab yubordi. Avvalo, o‘quv 
jarayonlari, bu yerda yaratilgan sharoitlar bilan 
yaqindan tanishdi. Kafedrada ilmga chanqoq yosh 
mutaxassis kadrlarni birlashtira boshladi, ular
ning qaysi yo‘nalishlarga qiziqishlarigacha e’tibor 
qaratdi. Natijada hamma havas qilsa arzigudek 
kafedra shakllandiki, bu o‘zining mevalarini 
bera boshladi. Muhimi, ustozdagi mas’uliyat, 
qat’iyatlilik, boshlagan ishni oxiriga yetkazmas-
dan qo‘ymaslik fazilatlari uning shogirdlariga ham 
asta-sekin singa boshladi. Shu bilan kafedradagi 
ishlar ko‘zga tashlana bordi.

– Domla oliygohimizda qariyb 30 yil faoliyat 
ko‘rsatishlari davomida haqiqiy ustozga xos qir-
ralarini namoyon qildilar, - deydi bugungi kunda 
Urganch tibbiyot instituti maqomini olayotgan darg-
ohga rahbarlik qilayotgan Rashidbek Ro‘ziboyev. - 
Ayniqsa, ustozning talabalar huzuridagi ma’ruzalari, 
yoshlar bilan ishlash tajribalari o‘ziga xos maktab 
yaratganidan dalolat beradi. Otaboy Avezovichdagi 
azmu shijoat, dadillik, ta’lim dasturlariga nihoyat-
da mas’uliyat bilan yondashishlari ilmga chanqoq 
yoshlarda havas va ishtiyoq uyg‘otdi.

– Men ustozimning hayotni naqadar sevishi-
ni qadrlayman, - deydi fiziologiya va patologik 
fiziologiya kafedrasi katta o‘qituvchisi Umida Qalan-
darova. - Haqiqatan ham ustozlar ko‘hna mo‘miy-
olardir. Ularda aql ham, hikmat ham mujassam. Biz 
ana shunday yetuk ilm namoyandasining qo‘lida 
tahsil olganimizdan doim faxrlanamiz.

Bunday iliq istaklarni oliygohdagi ahil jamoaning 
har bir a’zosidan eshitish mumkin. Zero, lavhamiz 
qahramoni, umrini ilm-fan ravnaqiga baxshida etgan 
tibbiyot fanlari doktori, professor Otaboy Avezovich 
Husinov ana shunday ulug‘ e’tiroflarga loyiq va 
munosibdir. 

Otaboy og‘a ko‘pgina xalqaro kongress, s’ezd va 
anjumanlarning ishtirokchisi. 160 dan ortiq ilmiy va 
ilmiy-uslubiy qo‘llanmalar muallifi, bu ishlarning bir 
qismi chet mamlakatlarda ingliz tilida chop qilin-
gan. Ustozning rahbarligida bitta doktorlik va 13 ta 
nomzodlik dissertatsiyasi yoqlandi. 

90 yoshli olimga “Sog‘liqni saqlash a’lochisi” 
hamda Samarqand Davlat tibbiyot instituti ilmiy ken-
gashi tavsiyasi bilan “Xizmat ko‘rsatgan professor” 
unvoni berildi. 

Odam siylangan joyda aziz, deganlaridek, 
Otaboy aka hamisha elning e’tiborida va e’zozida! 

Sherjon MASHARIPOV,
Xiva shahri.

Xorazmdan xat

25-OKTABR
O‘ktama VAHOBOVA – (1928-2016) 

Marg‘ilon shahrida tug‘ilgan. Tera-
pevt-kardiolog. O‘zbekistonda xizmat 
ko‘rsatgan fan arbobi.

26-OKTABR
Baxtiyor TO‘RAYEV – 1963-yilda 

Kattaqo‘rg‘on shahrida tug‘ilgan. Teatr 
rassomi. O‘zbekiston respublikasi san’at 

arbobi.

SHU OYDA TAVALLUD 
TOPGANLAR

O‘shandan buyon necha bahorlar, qancha suvlar 
oqib o‘tdi. Ammo To‘ra hovuz hamon o‘sha-o‘sha, 
zabonsiz, ammo chashmaga to‘la chiroyini ko‘z-
ko‘z qilishdan, odamlarga bahra berishdan to‘xta-
maydi.

“Ilmdan boshqa najot yo‘qdir!”. U mashoyixlar
ning bu naqliga amal qildi. Samarqand davlat tibbi
yot institutida ishtiyoq bilan o‘qidi. Oliygoh tahs-
ilidan so‘ng aspiranturada qoldirishdi. Keyin esa 
bu boqiy shahar uning ikkinchi uyiga aylandi. O‘zi 
saboq bergan talaba qiz Kimyoxon bilan muhabbat 
rishtalarini bog‘lashi, birin-ketin farzandlar Nazira, 
Gulsara, Zafar, Alisherning dunyoga kelishi, ilm-
iy darajasini yoqlashi, professorlik unvonini olish 
uchun Moskvada amaliyot o‘tashi hayotini butunlay 
ilm-fanga burib yubordi.

Tibbiyot fanlari doktori, professor, Samarqand 
davlat tibbiyot universitetining patologiya-fiziologi-
ya kafedrasi mudirligiga yetib kelgunicha, eh-he, 
Otaboy aka Husinov qancha zahmatlar chekkani 
yaratgan Ollohga va bir o‘ziga ayon. Lekin po‘lat 
o‘tda, odam mehnatda toblanganidek, zahmat orti-
da nur porlashini bilardi.

Bugun hayotining tabarruk to‘qsoninchi pallasini 
qarshilayotgan chog‘da yana o‘ziga qadrdon bo‘lib 
qolgan chashmai To‘ra hovuz bo‘yida turib, bosib 
o‘tgan umr yo‘llariga bir qur nazar tashladi. Xotira 
uyg‘onsa, go‘zaldir, deganlaridek, xotira ummoni-
dan umr mazmunini belgilovchi, bir-biridan chiroyli 
manzaralar ko‘z oldidan xuddi kino lentasidek o‘ta 
boshladi...

O‘shanda otasi, bir umr shirapazlik qilib, shu kasb-
dan baxt topgan Husin bobo xuddi mana shu azim 

joyda to‘xtab, o‘g‘liga bir gap aytgandi.

O‘SHANDA 
QANTAR 
OG‘DI EDI...

Shu payt harbiy xizmatda birga bo‘lgan toshkent
lik Hasan o‘rtog‘imning “Qantar” degan iti bo‘lgani 
yodimga tushdi. Har ikki gapining birida “Qantar”im 
juda baquvvat itda, eng zo‘rini ham giribonidan 
oladi”, deb qo‘yardi. Ha, bu itlarga yoki hayvonlarga 

... U bu xonadonga ko‘p keladi. Har kelganda hayotining betakror damlarini eslaydi. 
Qadimiy shahar Xivaning “To‘ra hovuz” bo‘ylarini uzoq kezib, muqaddas ostonadan 
bundan 63 yil muqaddam yoshligida kurtak otgan orzularini amalga oshirish uchun 
ro‘yi zamin sayqali Samarqand sari otlanganini ko‘p eslaydi. Mehnatdan qo‘llari qa­
bariq padari buzrukvori Husin ota, mushfiq onaizori Nazira aya xuddi mana shu yerda 
uni katta umidlar bilan kuzatib qolishgandi.

- Odamlar muqaddas tug‘ilgan joyiga mansub 
bo‘ladilar, o‘sib-ulg‘ayib, kamolga yetib, elini 
yurtga mashhur qiladilar. Sen ham shu aqidaga 
amal qil! Hamisha el ardog‘ida bo‘lishga, elning 
dardu tashvishi bilan yashab, og‘irini yengil qilish-
ga intil! Shundagina ikki dunyo saodatiga erish-
asan, inshoolloh!

Bu so‘zlar ham uning yodida bir umr qoldi. Qa-
chon so‘lim hovuz bo‘ylarini sayr etsa, padari buz-
rukvorining barhayot siymosi, o‘sha paytda aytgan 
gaplari yodiga keladi.

– Mana, men keldim, hovuzim. Hayotim qu-
vonchlariyu tashvishlarini senga aytgani keldim. 
Bu uzun hikoya, aytsam, ado bo‘lmaydi. Biroq 
sen bariga guvohsan. Qachon ko‘nglim to‘lganda, 
senga aytardim dardlarimni. Sen mening sirdoshim, 
do‘stu qadrdonim – senga hamon talpinaman. 
O‘shanda ham sen bilan xayrlashib, uzoq safarga – 
o‘qishga otlangandim... 

Otaboy akaning nuroniy chehrasida xiyol xo‘rsi
nish, ko‘zlarida sog‘inch yoshlari aylandi. Mashaq
qatga to‘la bolalik hayoti, bugungi dorilomon 
kunlarga yetib kelgani xotira ko‘zgusida jonlana 
boshladi...

– Siz talabalikka qabul qilindingiz!
Shu bir og‘iz huzurbaxsh so‘z uning hayotini 

butunlay o‘zgartirib yubordi. Birinchi bor auditoriya-
ga kirgan kundan boshlab oliygohni muvaffaqiyatli 
tomomlaguncha ilm-fanning nozik qirralarigacha 
o‘qib-o‘rgandi. 

Institutda o‘qish mobaynida shuningdek, M.Sa-
miboyev, M.Gabrielyan, V.Ioffe, F.Golub, N.Mir-
zayan, A.Magrupov, O‘.Vahobova kabi olimlarning 
ilmu tafakkuridan saboq oldi, tabobat bo‘yicha ilmiy 
izlanishlar olib borishni o‘z oldiga maqsad qilib 
qo‘ydi.

Qat’iyatli talabaning sa’y-harakatlari besamar 
ketmadi. 1960-yilda nomzodlik dissertatsiyasini 
yoqladi. Ilmiy ishi bilan u zotiljam xastaligining rivoj
lanish mexanizmiga aniqlik kiritib, amaliy tibbiyot 
uchun muhim xulosalar berdi va ilmiy jamoatchilik 
e’tiboriga tushdi.

Olimning 1973-yil Moskvada himoya qilingan 
doktorlik dissertatsiyasi taniqli olimlar tomonidan 
yuqori baholandi.

Urganchda Toshkent davlat tibbiyot instituti 
filialining ochilishi vohalik ilm-fan namoyanda-

qo‘yiladigan nom ekan-da, deb o‘yladim. 
O‘ktam aka bilan “Madaniyat va ma’rifat” bo‘li-

mining ikkita xonasida o‘tirardik. Barcha maqolala
rimni u kishiga ko‘rsatib olardim. Ba’zida tushlikka 
ham birga chiqardik. U kishi tozalikka juda e’tibor 
berardi. Har bir xat, maqola, shikoyat xatlari uchun 
alohida papka qilib qo‘yardi. Navbatchilik vaqtida, 
albatta, ikki qo‘lida yengigacha tortilgan bog‘ichli 
toza latta bo‘lardi. Chunki bosmaxonadan olib kelin-
gan gazetaning xomaki nusxasiga urilgan harflarn-
ing qora rangi darrov kiyimga uniqib qolardi. Xuddi 
novvoylarga o‘xshab navbatchilik tugaguncha qo‘li-
dan yechmasdi. Jamol Tursunov uni ko‘rib, “ha, non 
yopishni boshladingizmi?”, deb hazillashardi.  

Bir kuni tushlik paytida O‘ktam akadan “Domla, 
uyingizdagi itingizni nomi “Qantarmi?", deb so‘radim. 

- Yo‘q, nega bunday deyapsan? - dedi boshini 
ko‘tarib.

- Bir maqolangizga “Qantar og‘di...” deb sarlavha 
qo‘ygan ekansiz, shunga tushunmadim-da? 

- Nimasiga tushunmaysan, “Qantar”ga itning nima 
aloqasi bor? 

- Bir do‘stimning iti nomi 
“Qantar” edi, shunga siz 
ham...

- Seni maktabda kim o‘qit-
gan? - deb so‘radi.

- Siz, - dedim. (Rostdan 
ham maktabda besh yil ad-
abiyotdan dars bergan edi).

O‘ktam akaning biror bir 
qichiq gap qilishdan oldin 
“hih” deb qo‘yadigan odati 

bor edi. Hozir ham miyig‘ida kulib, ”hih” deb qo‘ydi-
da, “bo‘lmasa, shu so‘zni o‘tganimda darsimga 
kirmagan bo‘lsang kerakda-a?”, deb qo‘ydi. 

- Qulog‘imdan tortmasligingiz uchun darsingizga 
doim kirganman, - dedim hayron bo‘lib. Chunki u 

larining yangi oliygohda ishlash orzularini amalga 
oshirdi.

Mashhur kardiolog olim Ravshanbek Qurbo
nov filial direktori etib tayinlandi. Otaboy aka bu 
shifokorni Samarqand davlat tibbiyot institutida o‘zi 
o‘qitgan, o‘zi ustozlik qilgan. Kamtar, kamsuqum 
talaba edi, bugun esa o‘sish, ulg‘ayish uning jismu 
jonida to‘laligicha namoyon bo‘lgan. 

Ular Urganchda ko‘rishdilar va R.Qurbonov ma-
qsadga ko‘chdi. 

– Bilardim, taklifimni yerda qoldirmasligin-
gizni, - dedi Ravshanbek Davletovich quvonib, 
- mana, endi birga ishlaymiz. Bevosita Sizning 
rahbarligingizda patologik fiziologiya kafederasi-
ni birlashtirib, uning tarkibida yagona patologiya 
kafedrasini ochamiz. Bu talabalarning bir vaqt-
ning o‘zida kasallik morfologiyasi va funksional 
o‘zgarishlarni aniqlashiga imkoniyat yaratadi. 
Asbob-uskunalardan, jihozlardan xavotir olmang. 
Sog‘liqni saqlash vazirligi tomonidan bu masalalar 
allaqachon hal qilingan, xorijiy kompaniyalarga 
buyurtma berilgan.

Ish boshlanganiga hali hech qancha o‘tmay, 
Otaboy akani viloyat hokimi qabuliga borishini aytib 
qolishdi. “Bu qandoq bo‘ldi?”, deya yelka qisdi. 

– Keling, Otaboy aka!
Viloyat hokimi Marks Jumaniyozov Otaboy akani 

eski qadrdonlardek qarshi oldi.
– Sizni topish oson bo‘lmadi. So‘radik, surishtir-

dik, axiyri topdik. Olimlik – kamtarlik deb shunga 
aytsalar kerak-da. Kamtar odam panada bo‘ladi-da, 
asli. Samarqanddek dunyo nigohidagi shaharda 
shuncha yil o‘qib-o‘rganib, o‘rgatib, palak yozib 

kelayotgan ekansiz. Endi qadim diyoringiz-

kishi tartibbuzar o‘quvchilarning qulog‘ining 
tagidan, ya’ni “baki”dan ushlab ko‘tarardi.

- Kirmagansan-da, yaxshisi, sen shu maqolani 
qo‘lingga olib, oxirigacha qayta o‘qib chiq, “Qantar 
og‘ishi” nima ekanligini bilib olasan. O‘shanda ham 
tushunmasang, “O‘zbek tilining izohli lug‘ati”ni olib, 
izlab ko‘rgin, topasan. 

Birozdan so‘ng yana “muxbir odam, doim o‘zi 
yozayotgan maqolalari ustida o‘ylab yurishi kerak. U 
yo‘lda ketyaptimi, ovqatlanyaptimi, hojatxonadami, 
hatto uxlayotganda ham yozilajak maqolasi rejalarini 
tuzib, pishiq qilishi lozim. Ko‘proq badiiy, ilmiy-om-
mabop kitoblarni varaqla. Biror sohadan maqola 
yozish uchun shu tarmoqqa oid ko‘p ma’lumotga 
ega bo‘lgin. Turli gazeta-jurnallarni o‘qigin”, dedi.  

- Yaxshi, ikki kunda shu “qantar”ingizni yaxshilab 
o‘qib, “joyiga solaman”, - dedim kulib, nonni katta 
tishlar ekanman...

Ikki kun o‘tgach, tahririyat koridorida hamkasblar 
bilan gurunglashib tursak, O‘ktam aka bosh muharrir 
o‘rinbosari Aziz Yo‘ldoshevning xonasidan qo‘lida 
maqola bilan chiqib qoldi. Meni ko‘rib, “Qani, buyoq
qa kel-chi", deb xonasiga boshladi. 

- Xo‘sh, qantar og‘ishi nima ekanligini bilding-
mi?-deb so‘radi. 

-	 Qantar og‘di, hut kirdi, endi buyog‘i bahor, - 
deya boshladim xuddi maktabda o‘qituvchisi oldida 
turgan o‘quvchiday bidillab. - Shamsiy yil taqvimiga 
ko‘ra, hutning birinchi kuni. Bu oy qishning oxiri, 
bahorning boshlanishiga to‘g‘ri kelgani uchun ob-ha-
vosi aldamchi bo‘ladi. Shuning uchun aytishadiki, 
“Hut yaxshi kelsa, qozon-qozon sutni ko‘ring, yomon 
kelsa, ko‘tarilib yotgan butni ko‘ring”. 

- Bu nima degani, - to‘xtatdi O‘ktam aka.
- Yaxshi kelgani ob-havo iliq kelib, o‘t-o‘lan mo‘l 

bo‘ladi. Chorva tishi ko‘kka tegib, “qozon-qozon 
sut” bo‘ladi, bu – qut-baraka degani. Yomon kel-
gani – qishning cho‘zilib, kutilmaganda qor yog‘ib, 
yer muzlashi. Oqibatda uyg‘ongan dov-daraxtlar 
nobud bo‘ladi. Hutning so‘nggi o‘n kunligida Ajuz 
kampir davri kecharmish. Uning jahli chiqsa, “Hoy 
to‘qson, bir kunimcha yo‘qsan”, dermish-da, huna-
rini ko‘rsatarkan. Quyosh charaqlab turgan kunning 
ertasigayoq hammayoqni qalin qor qoplab, qahraton 
zabtiga olarkan. Odamlar uylaridagi pechkani, yana 
kimdir “tancha”ni qizdirib, oyog‘ini ko‘tarib yotarkan, 
- dedim qaqillab kulib. 

- Bo‘ldi, bo‘ldi yetar. Qantarni ham rosa 
og‘dirding. Rosa kitob o‘qibsan, qulog‘ingga 
quyibsan, - dedi ustoz qofiyasini keltirib. - Nima 
bo‘lganda ham endi yodingda tursin. Bahor haqi-

da, dala ishlari haqida yozadigan maqolalaringda 
shu so‘zlarni ham ishlatib tur.   

O‘ktam Qurbonovning shu so‘zlari bir umr qu-
log‘imda qoldi. Bir necha bor maqolalarimda qantar 
og‘ishi, hut kelishi, fevral - qishning so‘nggi oyi haqida 
yozganimda,  albatta, uning so‘zlari yodimga tushadi.   

. Oqdaryo tumani Qorateri qishlog‘ida yash-
ab o‘tgan O‘ktam Qurbonov qator yillar “Oqdaryo 
ovozi” gazetasida muxbir, bo‘lim boshlig‘i, mas’ul 
kotib vazifalarida ishlagan. Keyinchalik o‘n yildan 
ko‘proq tumandagi 32-o‘rta maktabda o‘zbek tili va 
adabiyoti fanidan dars bergan. 1992 yildan bosh-
lab “Zarafshon” gazetasida muxbir, maxsus muxbir 
bo‘lib ishladi. Bir necha yil davomida Samarqand 
davlat teleradiokompaniyasida bosh muharririlik qildi. 
Ustozning oxirati obod bo‘lsin!  

Dilmurod TO‘XTAYEV.

TO‘RA HOVUZ BO‘YIDAGI 

XONADON

“Zarafshon”ning 110 yilligi

Adashmasam, 1998-yilning fevral oyi edi. “Zarafshon” gazetasida 
taniqli jurnalist O‘ktam Qurbonovning “Qantar og‘di, dehqonlar dala 
ishiga tayyormi?” degan maqolasi chop etildi. Ertalab ishga keldimu 
gazetani varaqlab, shu maqolaga ko‘zim tushdi. Unda fevral oyidan 
boshlab dehqonlar dala ishlariga tayyor bo‘lishlari, ekin ekiladigan 
maydonlarni sug‘orib, go‘ng chiqarishlari zarurligi haqida yozilgan 
ekan. Lekin “qantar og‘di” degan jumlaga tushunmadim. Oy yoki yul­
duzlar bilan bog‘liq bo‘lsa kerak, deb o‘yladim. Balki inson ismidir yoki 
birorta hayvonning? To‘g‘risi, hech eshitmagan ekanman. 


